
				ఈ పుట అచ్చుదిద్దబడ్డది
నందాదులు కృష్ణునితో వచ్చుట

	తే.	
వీటఁ గల్గనినాఁడెంపుబోటు లెల్లఁ

గూటువలు గూడి జన్నంపుగూటిదొరల

మాటకయి మేనుపూనిన మేటివేల్పుఁ

దేటగాఁ జూచుకోర్కి నచ్చోటఁ జేరి.

	సీ.	
వీఁడెపో యేప్రొద్దు వ్రేపల్లెలో గొల్ల

            మగువల వలపించు సొగసుకాఁడు

వీఁడెపో చేలరేఁగి విసపుఁ బా లిడుఱాఁగ

            రక్కసిఁ దునిమిన యుక్కుఁదునియ

వీఁడెపో నందునివిరిఁబోఁడిముందర

            మొనసి చిందులుత్రొక్కుముద్దులాఁడు

వీఁడెపో బండితొల్పేలుపు సుంకించి

            పిండిగాఁ దన్నినదండిజోదు



	 





	తే.	
వీఁడెపో వ్రేలగీముల వెన్నజున్ను

గములఁ గొల్లగ మెక్కినగండిదొంగ

యనుచు నుడువుచుఁ దెలిముత్తియంపుసేసఁ

బ్రాలు చల్లిరి వేడుక ల్బయలువడఁగ.

	తే.	
అపుడు కుంభకుఁ డెదురుగా నరుగుదెంచి

యక్కకును బావకును మ్రొక్కి తక్కువారిఁ

గౌఁగిటను గూర్చి వేడుక ల్గడలుకొనఁగఁ

దనమనికిపట్టునకుఁ దోడుకొనుచు నేఁగి.

	క.	
అందఱకును బోనమ్ములు

గందమ్ములుఁ దమ్ములములుఁ గడువడి నిడి తా

